
თბილის ი ს  ს ა მ ედიც ი ნო  ა კ ადემ ი ა
ელექტრონული  გ ა ზ ეთი

ძვირფასო მკითხველო,

მოხარული ვართ, გაგიზიაროთ თბილისის სამედიცინო აკადემიის (თსა) ელექტრონული გაზეთის
რიგით მეხუთე გამოცემა. 

ამ გამოცემაში გაეცნობით ინფორმაციას თსა-ში 2024 წლის მარტიდან 2024 წლის სექტემბრის
ჩათვლით განხორციელებული ღონისძიებების შესახებ. 

პატივისცემით,
თსა-ს საზოგადებასთან ურთიერთობისა და მარკეტინგის სამსახური

ამ გამოცემაში:

განათლება და პარტნიორობები

თსა-ს სოციალური პასუხისმგებლობა

სტუდენტური ცხოვრება

ბლოგები 

თსა EAIE კონფერენციაზე

თსა-მ საერთაშორისო განათლების ევროპული ასოციაციის
(EAIE) მიერ ორგანიზებულ ყოველწლიურ კონფერენციაში
მიიღო მონაწილეობა. ღონისძიებას ტულუზამ
(საფრანგეთი) უმასპინძლა, სადაც მონაწილეთა შორის
იყვნენ საქართველოს სახელმწიფო და კერძო უმაღლესი
საგანმანათლებლო დაწესებულებები.
ფორუმზე თსა წარადგინა აკადემიის ვიცე-რექტორმა
საერთაშორისო ურთიერთობების მიმართულებით,
პროფესორმა ია ავალიანმა. მან შეხვედრები გამართა
ევროპის, ამერიკის და აზიის სხვადასხვა წამყვანი
უნივერსიტეტის წარმომადგენლებთან, შემდგომი
თანამშრომლობის, ერთობლივი პროექტებისა და
საერთაშორისო სამეცნიერო კვლევების მომზადების
მიზნით. საუბარი ასევე შეეხო უნივერსიტეტებს შორის
ბილატერალური ხელშეკრულებების გაფორმებას, Erasmus-
ის ფარგლებში განსახორციელებელი მობილობების
გაღრმავებას, ერთობლივი კონსორციუმების დაგეგმვას და
სხვ.

თსა-ს პროექტმა CIF-ის კონკურსში გაიმარჯვა

თსა-ს პროექტი კონკურენტული ინოვაციების ფონდის (CIF)
კონკურსის ერთ-ერთი გამარჯვებულია. CIF-ის მიერ
განხორციელებული საგრანტო კონკურსი
დაფინანსებულია მსოფლიო ბანკის მიერ.
მოლეკულური პათოლოგიის სასწავლო პროგრამის
შემუშავება და დანერგვა საქართველოს
უნივერსიტეტებში უმაღლესი სამედიცინო განათლების
სრულყოფის მიზნით - CIF-ის მიერ დაფინანსებული
საგრანტო პროექტია, რომელსაც თბილისის სამედიცინო
აკადემია თბილისის სახელმწიფო უნივერსიტეტთან
თანამშრომლობით განახორციელებს.

თსა-ს მედიცინის სკოლის დეკანს პროფ. ლალი
მეკოკიშვილს დერმატოლოგიის მიმართულების
განვითარებასა და საქართველოსა და პოლონეთის
საზოგადოებებს შორის თანამშრომლობაში გაწეული
წვლილისათვის პოლონეთის დერმატოლოგთა
საზოგადოების საპატიო წევრის სტატუსი მიენიჭა. 
მედლის გადაცემის საზეიმო ღონისძიება წინ უძღოდა VIII
კონტინენტალური კონგრესს დერმატოლოგიაში. წელს,
კონგრესზე პროფ. ლალი მეკოკიშვილმა მონაწილეობა
მიიღო როგორც სამეცნიერო კომიტეტის წევრმა და
პლენარულმა მომხსენებელმა. მან თანამედროვე ცოდნა
და საკუთარი გამოცდილება გაუზიარა აუდიტორიას
ბავშვთა ასაკის აკნესთან დაკავშირებით. 
 ამასთან, მისმა სამმა მოსწავლემ კონგრესზე
მონაწილეობის გრანტი მოიპოვა და ახალგაზრდა
დერმატოლოგთა სესიაზე საინტერესო კლინიკური
შემთხვევები წარმოადგინა. მათ შორის ერთ-ერთი
გახლდათ თსა-ს მოწვეული ლექტორი, კახა ბრეგვაძე.

VIII კონტინენტალური კონგრესი
დერმატოლოგიაში

ტრენინგი - „VOSCE (ვირტუალური OSCE)

თსა-ს ფაკულტეტის განვითარების დეპარტამენტის
ორგანიზებით ჩატარდა ტრენინგი - „VOSCE (ვირტუალური
OSCE) - “ციფრული ინსტრუმენტი მედიცინის სკოლის/
ფაკულტეტის სტუდენტების კლინიკური მსჯელობის
უნარის ობიექტურად სტრუქტურირებული
შეფასებისათვის” (Digitalized tool for Objective Structured
Examination of Clinical Reasoning Skills of Medical Students).
 4 დღის განმავლობაში აკადემიამ 11 სხვადასხვა
უნივერსიტეტის უმასპინძლა.  

ტრენინგ/კურსის მიზანი იყო - სამედიცინო სკოლის/
ფაკულტეტის სტუდენტების კლინიკური მსჯელობის
უნარის შესაფასებლად ობიექტურად სტრუქტურირებული
ციფრული ინსტრუმენტის - (ვირტუალური OSCE/VOSCE )
გაცნობა.

ალერგიის ასთმისა და კლინიკური
იმუნოლოგიის XIII კონგრესი

საქართველოს ალერგიისა და კლინიკური იმუნოლოგიის
ასოციაციის (საკია) ორგანიზებითა და თბილისის
სამედიცინო აკადემიის მხარდაჭერით, ალერგიის,
ასთმისა და კლინიკური იმუნოლოგიის XIII კონგრესი
გაიმართა.
ოთხ დღიანი კონგრესი, რომელიც მიეძღვნა საკია-ს
დაარსების 40 წლის თავს, საზეიმოდ რუსთაველის
თეატრში გაიხსნა, სადაც ნობელის პრემიის ლაურეატმა
აარონ ჩიხანოვერმა წაიკითხა საჯარო ლექცია
პერსონალიზირებულ მედიცინაზე. 
კონგრესში მონაწილეობას იღებდა თბილისის
სამედიცინო აკადემიის მედიცინის სკოლის დეკანი პროფ.
ლალი მეკოკიშვილი, რომელიც ამავდროულად საკია-ს
დირექტორთა საბჭოს წევრია. მან პლენარულ სხდომაზე
წარადგინა პეტრე შოთაძის მემორიალური ლექცია “აკნე,
როგორ შეიცვალა ჩვენი შეხედულებები“. 

თსა-ს ფაკულტეტის განვითარებისა და კვლევითი და
დოქტორანტურის დეპარტამენტის ორგანიზებით, სამუშაო
შეხვედრა Journal Club გაიმართა. Journal Club პერსონალის
პროფესიული განვითარების ხელშემწყობი ერთ-ერთი
აქტივობაა, სადაც სფეროს ექსპერტები განიხილავენ
თანამედროვე ლიტერატურას, სამედიცინო განათლების
მეთოდოლოგიის მიმართულებით.
ამჟამად, Journal Club თემა იყო ხელოვნური ინტელექტი
უმაღლეს განათლებაში - შესაძლებლობები და
გამოწვევები. 
შეხვედრის მონაწილეებს პრეზენტაციები წარუდგინეს
კვლევითი და დოქტორანტურის დეპარტამენტის
ხელმძღვანელმა ეკა კლდიაშვილმა, HORIZON EUROPE
საგრანტო ოფისის კოორდინატორმა მაგდა ტვილდიანმა,
სამეცნიერო-კვლევითი აქტივობების კოორდინატორმა
საბა იორდანიშვილმა და საერთაშორისო სტუდენტთა
კოორდინატორმა საიფ რუსტუმმა.

ხელოვნური ინტელექტი უმაღლეს
განათლებაში

თსა-ში ახალი ლექტორებისთვის საორიენტაციო
შეხვედრები გაიმართა, შეხვედრების მიზანი იყო
ლექტორების ახალ სამუშაო სივრცეში ინტეგრაციის
ხელშეწყობა. ახალ ლექტორებს გააცნეს აკადემიის
ძირითადი სტრატეგიული მიმართულებები,
საორგანიზაციო საკითხები და ადმინისტრაციასთან
კომუნიკაციის შესაძლებლობები. აკადემიის მისია და
თსა-ში დამკვიდრებული ხარისხის კულტურა. ასევე,
საგამოცდო ცენტრის ფუნქციონირების ძირითადი
პრინციპები და გამოცდების სტანდარტიზაციის პროცესი.
გარდა ამისა, შეხვედრის მონაწილეები ასევე გაეცნენ
თსა-ს საგანმანათლებლო პროგრამას. საბიბლიოთეკო
რესურსებს და სასწავლო პროცესის მართვის
ელექტრონულ სისტემას. მათ ასევე შესაძლებლობა
მიეცათ დაეთვალიერებინათ თსა-ს საგანმანათლებლო
ინფრასტრუქტურა, კერძოდ, კლინიკური უნარ-ჩვევების
ცენტრი და ბიბლიოთეკა.

ტრენინგები ახალი ლექტორებისთვის

თავის ტვინის შესახებ ცნობიერების
ამაღლების კვირეული 2024

თსა-ს სამეცნიერო კლუბმა თავის ტვინის შესახებ
ცნობიერების ამაღლების კვირეულის ეგიდით ჩაატარა
ღონისძიება „რკინა და თავის ტვინი“. აქტოვობა
გულისხმობდა კოგნიტური ფუნქციების და
ნევროლოგიური დაავადებების განვითარებაში, თავის
ტვინის დაბერებასა და მიელინიზაციის პროცესებში
რკინის როლის პრეზენტაციას.
ღონისძიება „რკინა და თავის ტვინი“ ჩატარდა თსა-ს ღია
კარის კამპანიის და პროექტის „InTech4Med - ინოვაცია და
ტექნოლოგია მედიცინაში“ ფარგლებში.

თბილისის სამედიცინო აკადემიის მიერ წარმოდგენილი
იყო ზეპირი მოხსენება - აკადემიური
კეთილსინდისიერება: გამოწვევები და
გადაწყვეტილებები გენერაციული ხელოვნური
ინტელექტის ეპოქაში. 

ORPHEUS 2024

განათლება და პარტნიორობები

კვლევითი უნარების განვითარება

თსა სამეცნიერო - კვლევითი და დოქტორანტურის
დეპარტამენტისა და ფაკულტეტის განვითარების
დეპარტამენტის ორგანიზებით. თსა-ში აკადემიური და
მოწვეული ლექტორებისათვის ტრენინგები ჩატარდა.
ტრენინგს სახელწოდებით "კვლევითი უნარების
განვითარება” უძღვებოდა ცინცინატის უნივერსიტეტის
(აშშ) გლობალური ჯანდაცვის მიმართულების
ხელმძღვანელი მიშელ ბარბიჯი.

თსა წარდგენილი იყო (ბიო)სამედიცინო მეცნიერებათა
საერთაშორისო სტუდენტურ კონგრესზე (ISCOMS).
ღონისძიება მსოფლიოს ერთ-ერთი გამორჩეული
სტუდენტური კონგრესია (ბიო)მედიცინის მეცნიერებების
მიმართულებით. სტუდენტებმა წარადგინეს
პრეზენტაციები: 

„ნეიტროფილების ქცევის ახალი ინდიკატორები“
"ქოლინერგული და GABAergic ნეირონები ბაზალურ წინა
ტვინში ამოდულირებენ მეხსიერების ფუნქციას და
ნეიროტრანსმიტერ მარკერები პრეფრონტალურ
ქერქში და ჰიპოკამპუსში".

ISCOMS 2024

სასწავლო კლინიკური შემთხვევა 

აკადემიის გუნდის მიერ მომზადებული სასწავლო
კლინიკური შემთხვევა მიღებულია და გამოქვეყნდა
CyberPatient სიმულაციური პლატფორმაზე.
CyberPatient - ინტერაქტიული, რეალისტური სიმულაციური
სწავლებისთვის განკუთვნილი რესურსი, რომელიც ხელს
უწყობს კლინიკური მსჯელობის და კრიტიკური
აზროვნების უნარების განვითარებას.

თსა-მ სორბონას უნივერსიტეტის (საფრანგეთი)
ასოცირებული პროფესორს, საფრანგეთის
მიკრობიოლოგთა ასოციაციის დირექტორთა საბჭოს
წევრს - მატილდა ლესკატს უმასპინძლა.
სტუმარმა სამუშაო შეხვედრები გამართა თსა-ს
ფაკულტეტის წევრებთან და სტუდენტებთან. მან ქართულ
აუდიტორიას გააცნო მიკრობიოლოგიის სწავლების
თავისებურებები საფრანგეთის მაგალითზე და ისაუბრა
საგანმანათლებლო თამაშების მნიშვნელობაზე.

სორბონას უნივერსიტეტის პროფესორი თსა-ში

30 სექტემბერს პროექტის “InTech4Med - ინოვაცია და
ტექნოლოგია მედიცინაში” ფარგლებში თბილისის
სამედიცინო აკადემიამ და ილიას სახელმწიფო
უნივერსიტეტმა ჩაატარეს ვორკშოპი “ტექნოლოგიებისა
და ხელოვნური ინტელექტის გამოყენების სამედიცინო და
საზოგადოებრივი ჯანმრთელობის განათლებისთვის”.
ღონისძიებას უძღვებოდა მოწვეული ექსპერტი, დოქტორი
მიშელ ბურაჟი (ცინცინატის უნივერსიტეტი, აშშ).
ვორკშოპს მასპინძლობდა ილიას სახელმწიფო
უნივერსიტეტი. 

ვორკშოპი "ტექნოლოგია და AI განათლებაში"

მედიცინა და ინოვაცია

“InTech4Med - ინოვაცია და ტექნოლოგია მედიცინაში”
პროექტის ფარგლებში თსა-მ და ილიას სახელმწიფო
უნივერსიტეტმა ჩაატარეს სამეცნიერო კონფერენცია

მედიცინა და ინოვაცია
სამედიცინო მონაცემების ანალიზი

კონფერენცია მიზნად ისახავდა ახალგაზრდა მეცნიერთა
და სტუდენტთა კვლევითი უნარების განვითარების
ხელშეწყობას.
მსმენელს მიეწოდა ინფორმაცია საპროექტო განაცხადის,
სამეცნიერო ნაშრომის მომზადების და ტექნოლოგიების
ტრანსფერის, აკადემიური კეთილსინდისიერების და
თავისუფლების, ინტელექტუალური საკუთრების დაცვის
და კვლევის პროცესში საინფორმაციო ტექნოლოგიების
გამოყენების (მაგალითად, რანდომიზაციის, ვირტუალური
მენტორობის, მონაცემთა ბაზების, რეპოზიტორიუმების
ორგანიზების და მართვის პრინციპები) საკითხებზე.

თსა-ს წარმომადგენლებმა სამედიცინო განათლებისადმი
მიძღვნილ წლის ყველაზე მნიშვნელოვან ღონისძიებაში
მიიღეს მონაწილეობა. სამედიცინო განათლების
საერთაშორისო ასოციაციის კონფერენციას, AMEE - 2024
წელს ბაზელმა (შვეიცარია) უმასპინძლა, სადაც აკადემიამ
სამი პრეზენტაცია წარადგინა. თსა-დან კონფერენციაში
მონაწილეობდნენ: კახა ბრეგვაძე, დეა გოდერძიშვილი,
მაგდა ტვილდიანი, ბიძინა ჩაჩხიანი და ვახტანგ დეისაძე.
აკადემიის წარმომადგენლებმა, მონაწილეობა ასევე
მიიღეს სამუშაო შეხვედრებში, დაესწრნენ პლენარულ
სხდომებსა და გამოფენებს.

AMEE 2024

AMEE - სამედიცინო განათლების
სპეციალისტის სტატუსი

თსა-ს კიდევ ორმა თანამშრომელმა სამედიცინო
განათლების სპეციალისტის სტატუსი მოიპოვა. მედიცინის
სკოლის დეკანის მოადგილემ სტუდენტებთან
ურთიერთობის მიმართულებით თინათინ ახვლედიანმა და
საერთაშორისო სტუდენტთა კოორდინატორმა საიფ
რუსტუმმა და წარმატებით გაიარეს სამედიცინო
განათლების საერთაშორისო ასოციაციის (AMEE) მიერ
ორგანიზებული ოთხი ტრენინგ - კურსი და სამედიცინო
განათლების სპეციალისტის სტატუსი მოიპოვეს. 
თსა კვლავ განაგრძობს პერსონალის უწყვეტი
პროფესიული განვითარების მხარდაჭერას სამედიცინო
განათლების მეთოდოლოგიის მიმართულებით.
შესაბამისად, AMEE-ს მიერ შემოთავაზებული ტრენინგ-
კურსები ESME - „ძირითადი უნარ-ჩვევები სამედიცინო
განათლებაში“ - წინ გადადგმული ნაბიჯია ამ გზაზე.

თსა-ს დელეგაცია რადბაუდის
უნივერსიტეტში

თსა მუდმივად უზრუნველყოფს აკადემიური და მოწვეული
პერსონალის პროფესიული განვითარების ხელშეწყობას
სწავლა - სწავლების, შეფასების მეთოდების და
სამეცნიერო-კვლევითი უნარების გაუმჯობესების
მიმართულებით. სწორედ ამ მიზნით, თსა-ს
წარმომადგენლებმა მარიამ ნიკოლაშვილმა, ნათია
გარუჩავამ, მარიამ გოგაძემ, ინა ლეშკაშელმა და თინათინ
ახვლედიანმა მონაწილეობა მიიღეს საზაფხულო
მოკლევადიან გაცვლით პროგრამებში, რომელსაც
რადბაუდის უნივერსიტეტმა უმასპინძლა,
(ნიდერლანდები, ქ. ნაიმეგენი).
 Erasmus+ Staff mobility პროგრამის ფარგლებში, აკადემიის
წარმომადგენლები დაესწრნენ რადბაუდის
უნივერსიტეტის მიერ ორგანიზებულ სხვადასხვა ტრენინგ-
კურსს: SEM (Structural Equation Modeling), Excellence beyond
borders: Breaking down barriers in gifted education, INSIGHTS:
Integrating sex and gender in health sciences.

თსა-მ Erasmus+ მობილობის პროექტების ფარგლებში
მოლისეს უნივერსიტეტთან (იტალია) და ზაგრების
უნივერსიტეტთან (ხორვატია) პარტნიორობით გრანტი
მოიპოვა.
მიღებული გრანტი მიზნად ისახავს როგორც სტუდენტების
და პერსონალის წევრების მობილობის ხელშეწყობას
პარტნიორ უნივერსიტეტებს შორის, ასევე საუკეთესო
პრაქტიკების და გამოცდილებების გაზიარებას მომავალი
სამი წლის განმავლობაში.

პარტნიორობა ახალ უნივერსიტეტებთან

მარტი 2024 - სექტემბერი 2024 მეხუთე გამოცემა

თსა-ს სოციალური პასუხისმგებლობა

სოფლის ექიმის 6 დღე – ფოტოპროექტის მეორე სეზონს
გურიამ უმასპინძლა. პროექტი, პირველად 2022 წელს
მაღალმთიან აჭარაში განხორციელდა. 2023 წელს
განხორციელებული პროექტი კი გურიაში მცხოვრები
ექიმების ამბავს მოგვითხრობს.
თსა-ს ექვსმა სტუდენტმა ჩოხატაურის მუნიციპალიტეტის
სოფლებში (ჩხაკოურა, ქვაბღა, ზემო სურები, საჭამიასერი
და ვანზომლეთი) იმოგზაურა და იქ მომუშავე ექიმების
ყოველდღიურობა ფირზე აღბეჭდა.
როგორია სოფლის ექიმის ერთი დღე, მისი
ყოველდღიური ყოფა და სამუშაო პროცესი, სტუდენტებმა
ფოტოებისა და ჩანაწერების საშუალებით გაუზიარეს
საზოგადოებას.
წელს გამოფენას ბაია გალერეამ უმასპინძლა, სადაც
მოსულ დამთვალიერებელს შესაძლებლობა მიეცა
პირადად გაეცნო პროექტის მონაწილე გმირები - ექიმები
გურიიდან და პროექტის მონაწილე სტუდენტები.

 სოფლის ექიმის 6 დღე - გურია

Guria News 

სოციალური პროექტი კვლავ გრძელდება. მესამე სეზონი
ლეჩხუმსა და სვანეთში უკვე განხორციელდა. ჟიურის
მიერ შერჩეული 5 სტუდენტი, სწორედ ამ რეგიონების
სოფლების ექიმების ცხოვრებას გააცნობს საზოგადოებას.
პროექტის დასკვნით ეტაპზე კვლავ მოეწყობა
ფოტოგამოფენა და ჟურნალის პრეზენტაცია.

TV company Rustavi 2, program "Shua Dge"

Adjara TV 

Public Broadcaster

 TV company - "Ertsulovneba" 

TV company Rustavi 2 

პროექტის მედია გაშუქება

https://gurianews.com/sophlis-eqimis-6-dghe/
https://gurianews.com/sophlis-eqimis-6-dghe/

https://www.youtube.com/watch?v=89rCkU6vA9A

თსა-ს სოციალური პასუხისმგებლობა

რამდენად მნიშვნელოვანია სწორი და დროული
პირველადი სამედიცინო დახმარების აღმოჩენა და როგორ
უნდა მოიქცეთ ექსტრემალურ სიტუაციებში?
თსა-ს ორგანიზებით, ინსტიტუციური განვითარების
Erasmus+ პროექტ - LIFESTRAND-ის ფარგლებში, თსა-ს
სტუდენტებისა და აკადემიური პერსონალის ჩართულობით
ბაკურიანში, დაინტერესებული მოსახლეობისთვის
პირველადი გადაუდებელი დახმარების ტრენინგი
ჩატარდა. 
გარდა ამისა, ტრენინგზე დამსწრე სტუდენტებმა
მონაწილეობა მიიღეს ინსცენირებულ საველე აქტივობაში,
რაც გულისხმობდა „დაშავებული“ ადამიანებისათვის
პირველადი გადაუდებელი დახმარების აღმოჩენას.
 ინფორმაცია გაშუქდა ადგილობრივ მედიაში:

Borjomi TV
სამხრეთის კარიბჭე - https://sknews.ge/ka/news/40645 

პირველადი გადაუდებელი დახმარების
ტრენინგი ბაკურიანის მოსახლეობისთვის

არითმიის ზამთრის სკოლა

“არითმიის ზამთრის სკოლა” მოტივირებულ სტუდენტებს
საშუალებას აძლევს გააფართოონ ცოდნა მედიცინის
მიმართულებით და მონაწილეობა მიიღონ
მრავალფეროვან პრაქტიკულ სემინარებსა და ლექციებში.
თსა-ს ორგანიზებით, ბაკურიანმა „არითმიის ზამთრის
სკოლას“ უმასპინძლა. ღონისძიების მიზანი იყო
მრავალეროვნული სტუდენტებისა და ახალგაზრდა
ექიმების შეკრება ცოდნის გაცვლის, ECG კითხვისა და
გადაუდებელ შემთხვევებში გადაწყვეტილების მიღების
საკითხებთან დაკავშირებით უნარების გამომუშავება.
წელს, ტრენინგში თსა-ს სტუდენტებთან ერთად, უცხოელი
პარტნიორი უნივერსიტეტების სტუდენტებმაც (სტამბოლის
ალთინბაშის უნივერსიტეტი) მიიღეს მონაწილეობა.

თსა-ს სტუდენტური კლუბის „საზოგადოების
დამხმარეების“ ინიციატივით, კიდევ ერთი სოციალური
პროექტი განხორციელდა. “სიკეთით ზრუნვა” ამ სლოგანის
გარშემო გააერთიანა კლუბის ხელმძღვანელმა ანანო
ახობაძემ თსა-ს სტუდენტები, რომლებმაც შეაგროვეს
ტანსაცმელი მცირე საოჯახო ტიპის სახლისთვის, რომლის
ბენეფიციარებიც ბავშვები არიან.
კლუბის წევრებმა ამ ინიციატივის განხორციელებაში
ჩართეს ქალაქ თბილისის 61-ე საჯარო სკოლაც.
მოსწავლეებსა და სტუდენტებს ერთი კვირის
განმავლობაში უნდა შეეგროვებინათ ბავშვებისთვის
საჭირო ინვენტარი, ტანსაცმელი, სათამაშოები, წიგნები
და სხვა. სტუდენტებისა და მოსწავლეების ერთობლივი
ძალისხმევით შეგროვებული ნივთები გადაეცა მცირე
საოჯახო ტიპის სახლს “Divine Child Foundation of Georgia
(DCFG)”. პროექტის მიზანი იყო, რომ საოჯახო ტიპის
სახლებში მცხოვრები ბავშვებისათვის გაელამაზებინათ
ერთი ჩვეულებრივი დღე.

პროექტი - "სიკეთით ზრუნვა"

რას ნიშნავს „მოხალისეობრივი კულტურა“ და
სოციალურად აქტიური ცხოვრება? თსა-ს სტუდენტური
კლუბის „საზოგადოების დამხმარეების“ ინიციატივით ამ
თემაზე თსა-ში ტრენინგი გაიმართა. ტრენინგს უძღვებოდა
კლუბის ხელმძღვანელი ანანო ახობაძე.
ღონისძიებაში ასევე მონაწილეობდნენ წარმომადგენლები
პარტნიორი არასამთავრობო ორგანიზაციებიდან „Helping
Hand” და „ახალგაზრდა ევროპელი ელჩები“, რომლებმაც
ისაუბრეს მოხალისეობრივი კულტურის განვითარებაზე და
ყველა იმ სამომავლო გეგმასა თუ იდეაზე, რომელიც
შეიძლება კლუბ „საზოგადოების დამხმარეებთან“ ერთად
განხორციელდეს.

ტრენინგი „მოხალისეობრივი კულტურა“

თსა-ში სისხლის უანგარო დონაციის მორიგ აქციას
ვუმასპინძლეთ. სტუდენტებმა სისხლი კ. ერისთავის
სახელობის ექსპერიმენტული და კლინიკური ქირურგიის
ეროვნული ცენტრისთვის გაიღეს.

სისხლის უანგარო დონაცია

მარტი 2024 - სექტემბერი 2024 მეხუთე გამოცემა

https://borjomi.tv/axali-ambebi/sazogadoeba/article/19705-pirveladi-gadaudebeli-dakhmarebis-treningi-bakurianis-mosakhleobisthvis%20Online%20media%20-%20https:/sknews.ge/ka/news/40645
https://sknews.ge/ka/news/40645

თსა-ს სოციალური პასუხისმგებლობა

აღმოაჩინე, ისწავლე, შექმენი — თსა-მ ვორქშოპების
მასშტაბურ ფესტივალში Workshop Fest 2024 მიიღო
მონაწილეობა და საზოგადოებას პირველადი
გადაუდებელი დახმარების-უნარ ჩვევების ტრენინგი
წარუდგინა.
თსა-ს 24-მა სტუდენტმა ორი დღის განმავლობაში
ფესტივალზე მოსულ 130-ზე მეტ სტუმარს შეასწავლა
პირველადი გადაუდებელი დახმარების საფუძვლები.
ფესტივალის ფარგლებში ტელეკომპანია BMG-იმ
გამოავლინა სამი ფავორიტი ვორკშოპი. BMG-ის ჯილდო
დადებითი გავლენისათვის გადაეცა თსა-ს.

Workshopfest 2024

BMG

BMG Award

BMG - Women's Narrative

Rustavi 2

TV Formula

მედია გაშუქება:

ალცჰაიმერის კლუბის ღონისძიება
“ალცჰაიმერის კლუბის” ინიციატივით თსა-მ მორიგ
შეხვედრას უმასპინძლა.
შეხვედრას უძღვებოდა საქართველოს ალცჰაიმერის
ასოციაციის პრეზიდენტი, ნევროლოგთა ასოციაციის წევრი,
ნევროლოგი ნონა მინდიაშვილი.
მომხსენებელმა სტუდენტებს ინფორმაცია მიაწოდა
ალცჰაიმერის პათოფიზიოლოგიისა და თანამედროვე
მიდგომების შესახებ. მან საუბრისას კიდევ ერთხელ გაუსვა
ხაზი თსა-სა და ალცჰაიმერის ასოციაციას შორის არსებულ
პოზიტიურ თანამშრომლობას და გამოთქვა პარტნიორობის
კიდევ უფრო გაღრმავების სურვილი.

რა? სად? როდის?
"რა? სად? როდის?" - თსა-ში გაზაფხულის მორიგი შეხვედრა
გაიმართა.
ინტელექტუალურ თამაშში გამარჯვებული გუნდი გახდა
"მორიარტი", რომელმაც თსა-ს სახელით "სტუდფესტ 2024-
ზე" მიიღო მონაწილეობა.

თსა-ს სტუდენტური კლუბის „საზოგადოების
დამხმარეების“ ხელმძღვანელმა ანანო ახობაძემ
ამერიკულ საბჭოებში ახალი პროექტი „მედიცინა და
ფსიქოლოგია“ განახორციელა. 
პროექტი ითვალისწინებდა ფსიქოლოგიასა და
სამედიცინო სფეროებს შორის ურთიერთკავშირის
ხაზგასმას. მან დამსწრე აუდიტორიას პირველადი
გადაუდებელი დახმარების ვორკშოპი შესთავაზა,
რომელიც მოიცავდა ისეთ ტექნიკებს როგორიცაა:
არტაშნისა და ტურნიკეტის გამოყენება, სამკუთხა სახვევის
გამოყენება, ძლიერი სისხლდენის დროს მოქცევის წესები  
და სხვ. 

პროექტი „მედიცინა და ფსიქოლოგია“

მარტი 2024 - სექტემბერი 2024 მეხუთე გამოცემა

თსა-ში საერთაშორისო სტუდენტების ინიციატივით,
საქართველოს საერთაშორისო მედიკოს სტუდენტთა
საზოგადოების (GIMSOC) წარმომადგენლებთან
გაცნობითო ხასიათის შეხვედრა გაიმართა. ღონისძიებას
უძღვებოდა თსა-ს სტუდენტი და GIMSOC-ის ადგილობრივი
ხელმძღვანელი პრინსი ჯეიმსი. პრინსიმ დაინტერესებულ
სტუდენტებს გააცნო ინფორმაცია ორგანიზაციის შესახებ
და ასევე ისაუბრა იმ უპირატესობებზე, რაც ორგანიზაციის
წევრებს აქვთ. გარდა ამისა, შეხვედრაზე დამსწრე
სტუდენტებს გაუზიარა ინფორმაცია განხორციელებული
პროექტების შესახებ: Medcon 2023, StrIAT'24, MediConnect
და სხვ.

GIMSOC-ის წარმომადგენლებთან
შეხვედრა

როგორ შევარჩიოთ სწორად სამაგისტრო
ან სადოქტორო პროგრამა?

რა გზა უნდა გაიაროს სტუდენტმა და როგორ უნდა
შეარჩიოს სწორად ის სამაგისტრო ან სადოქტორო
პროგრამა, რომელზეც მომავალში სწავლის გაგრძელება
სურს?
ამ თემაზე სასაუბროდ თსა-მ ამერიკული
საგანმანათლებლო ქსელის კონსულტანტს დალი
ხომერიკს უმასპინძლა.
მომხსენებელმა ისაუბრა სტუდენტების ჩართულობის
მნიშვნელობაზე აკადემიურ ცხოვრებაში.

https://www.facebook.com/www.bm.ge/videos/1698677800663093
https://www.facebook.com/workshopfestgeo/videos/1671278703610253
https://www.facebook.com/www.bm.ge/videos/790329499748566
https://rustavi2.ge/ka/news/281065?fbclid=IwZXh0bgNhZW0CMTEAAR2r87m7qGUXiYgxEPWHlZ198CZ0mJLLtSoG9cK4ZVYPtsLt2FOqAGeGpto_aem_ZmFrZWR1bW15MTZieXRlcw
https://facebook.com/watch/?v=803089558362290

სტუდენტური ცხოვრება

თსა-ს სტუდენტებმა მასშტაბურ ახალგაზრდულ ფესტივალში
„სტუდფესტ 2024“ მიიღეს მონაწილეობა.
ფესტივალის ფარგლებში, საქართველოს უნივერსიტეტებს
შორის გაიმართა სპორტული შეჯიბრებები, კულტურული და
შემოქმედებითი ღონისძიებები, მოხალისეობრივი
აქტივობები და სხვა. თსა-ს სტუდენტები აქტიურად იყვნენ
ჩართული როგორც სპორტულ, ასევე ინტელექტუალურ
აქტივობებში. აღსანიშნავია, რომ წელს ფესტივალს 25 000-
მდე მონაწილე და 665 გამარჯვებული სტუდენტი ჰყავს. მათ
შორის, საპრიზო ადგილებზე გავიდნენ თსა-ს სტუდენტებიც.
სტუდენტური დებატები - თსა-ს გუნდმა (ხატია დევაძე,
გიორგი ბარაქაძე და დავით მარჯანიძე) მეორე ადგილი
დაიკავა. ნარდის შეჯიბრში მეორე ადგილოსანი შოთა
სოლომონიძე გახდა, ხოლო ნუცა გაბიტაშვილმა, რომელმაც
ჩოგბურთის შეჯიბრში იასპარეზა, მესამე საპრიზო ადგილი
დაიმსახურა.
აკადემიის სტუდენტები ასევე ჩართული იყვნენ
ინტელექტუალურ თამაშში რა? სად? როდის?

 გარდა ამისა, სტუდფესტ 2024 -ის ფარგლებში, თსა-ს
სტუდენტები ჩაერთნენ მოხალისეობრივ კომპონენტში. თსა-ს
სტუდენტურმა კლუბმა “საზოგადოების დამხმარეებმა” საჯარო
და კერძო სკოლების მოსწავლეების მონაწილეობით
განახორციელეს პროექტი „ეკო პულსი“. პროექტის მიზანია
ახალგაზრდების ჩართვა და გაძლიერება ჩვენს
საზოგადოებაში არსებული გარემოსდაცვითი გამოწვევების
გადაჭრაში მთელი რიგი საგანმანათლებლო აქტივობების
განხორციელებით. პროექტში ასევე მონაწილეობდნენ
სპეციალური საგანმანათლებლო საჭიროების მქონე
მოზარდები სოციალური საწარმო „ბაბალედან.“
ფესტივალის ფარგლებში, აკადემიის სტუდენტები ასევე
მონაწილეობდნენ შემდეგ სპორტულ აქტივობებში: მინი
ფეხბურთი, შაში, ჭადრაკი, ფრენბურთი, კარტინგი, ბილიარდი,
ფეინთბოლი, კალათბურთი და ჯომარდობა.

“სტუდფესტი 2024"

მარტი 2024 - სექტემბერი 2024 მეხუთე გამოცემა



tbilisimedicalacademywww.tma.edu.ge tma@tma.edu.ge  (+995 32) 2912484

სტუდენტური ცხოვრება

თსა-ს სტუდენტებმა „სტუდფესტი 2024-ის ფარგლებში“
საჯარო სკოლების მოსწავლეების მონაწილეობით
მოხალისეობრივი პროექტი „ეკო პულსი“ განახორციელეს.
პროექტის მიზანია ახალგაზრდების ჩართვა და
გაძლიერება ჩვენს საზოგადოებაში არსებული
გარემოსდაცვითი გამოწვევების გადაჭრაში მთელი რიგი
საგანმანათლებლო აქტივობების განხორციელებით.

ღონისძიებაში ასევე მონაწილეობა მიიღო მასწავლებლის
ეროვნული ჯილდოს მფლობელმა, სერტიფიცირებულმა
ქიმიკოსმა ხათუნა ნოზაძემ, რომელიც აუდიტორიას
ესაუბრა გარემოს ეკოლოგიურ პრობლემებზე და
წარუდგინა საინტერესო ქიმიური ექსპერიმენტი.
ღონისძიების დასკვნით ეტაპზე კი, პროექტში ჩართულმა
მოსწავლეებმა მონაწილეობა მიიღეს ვორქშოპში.
მოზარდებს შესაძლებლობა მიეცათ მოეხატათ ქოთნები და
დაერგოთ მცენარეები.
დასასრულს, ყველა მონაწილე მოსწავლეს გადაეცა „ეკო
პულსის“ პროექტში მონაწილეობის დამადასტურებელი
სერტიფიკატი.
თსა-ს მოხალისეობრივი პროექტი განხორციელდა
მასშტაბური სტუდენტური ფესტივალის „სტუდფესტი 2024-
ის“ ფარგლებში, რომელიც სპეციალური ჟიურის მიერ
შეფასდა. ფესტივალის ფარგლებში მოხალისეობრივ
პროექტში 24 უმაღლესი საგანმანათლებლო
დაწესებულება მონაწილეობდა.

მოხალისეობრივი პროექტი „ეკო პულსი“

თსა-ს სტუდენტის ხატია დევაძის ინიციატივით,
თბილისის სამედიცინო აკადემიისა და საქართველოს
ალცჰაიმერის ასოციაციის მხარდაჭერით თსა-ში
ალცჰაიმერის კლუბი დაფუძნდა. კლუბის მთავარი
მიზანია საზოგადოებაში ცნობიერების ამაღლება და იმ
სტიგმების დამსხვრევა, რომლებიც აღნიშნული
დაავადების გარშემო არსებობს. ის შედგება როგორც
თეორიული, ასევე სამეცნიერო-კვლევითი
მიმართულებებისგან და სამომავლოდ მიზნად ისახავს
საქართველოში ალცჰაიმერის მიმართულებით კვლევითი
სამუშაოების ხელშეწყობას. 
კლუბის დაფუძნების პარალელურად, გაფორმდა
ურთიერთთანამშრომლობის მემორანდუმი, რომლის
მიზანია ერთობლივი ძალისხმევით მოსახლეობაში
დემენციის შესახებ ცნობიერების ამაღლება.

მემორანდუმი საქართველოს
ალცჰაიმერის ასოციაციასთან

ალცჰაიმერის დერეფანი
“ალცჰაიმერის დერეფანი” - ამ სათაურის გარშემო
გაერთიანდნენ თსა-ს სტუდენტები და წარმოადგინეს
ნამუშევრები, ნახატებისა და პოსტერების საშუალებით,
რომელიც ალცჰაიმერის შესახებ ცნობიერების
ამაღლებას ეძღვნებოდა. ღონისძიების მიზანი იყო ამ
დაავადების შესახებ ინფორმაციის გავრცელება, მისი
ადრეული გამოვლენა და სტიგმის შემცირება.
შეხვედრას თსა-ს ალცჰაიმერის კლუბმა უმასპინძლა.
კლუბის ხელმძღვანელმა ხატია დევაძემ ისაუბრა თუ რა
გავლენას ახდენს აღნიშნული დაავადება ადამიანის
მეხსიერებაზე, აზროვნებასა და ქცევაზე.

თსა-ს სტუდენტურმა კლუბმა „გულის მცველები“
ელექტროკარდიოგრაფიის (ეკგ) კურსები ჩაატარა. 
სესიები მოიცავდა დისკუსიებს, ვიქტორინებს და
დასკვნით ე.წ. Kahoot თამაშს. Kahoot – ეს არის ონლაინ
თამაშზე დაფუძნებული სასწავლო პლატფორმა, რომელიც
აერთიანებს სასწავლო თამაშებსა და ტესტებს. 

ეკგს-ს კურსი “გულის მცველებისგან”

გულის მცველები

თსა-ში კიდევ ერთი სტუდენტური კლუბი, „გულის
მცველები“ დაარსდა. კლუბი წარადგინა თსა-ს
საერთაშორისო სტუდენტმა რიშუ შაჰმა, რომელიც
ამავდროულად კლუბს უხელმძღვანელებს. 
კლუბი, რომლის დევიზიც არის „იყავი დროული და
ენერგიული“ მიზნად ისახავს სტუდენტების გაერთიანებას
კარდიოლოგიური თემების გარშემო.

დენდის ნეირომეცნიერების სიმპოზიუმი
დენდი კლუბის ორგანიზებით თსა-მ ნეირომეცნიერების
სამ დღიან სიმპოზიუმს უმასპინძლა.
სტუდენტებმა იმსჯელეს თავის ტვინის ფუნქციაზე,
ისაუბრეს სხვადასხვა მენტალური დაავადების შესახებ
და მიმოიხილეს ამ მიმართულებით არსებული უახლესი
კვლევები და პრაქტიკა.
ღონისძიების ფარგლებში გამართა პრეზენტაციები,
სემინარები და მოეწყო პანელური დისკუსიები.
სიმპოზიუმში ასევე მონაწილეობდნენ დენდი თსსუ-ს
წარმომადგენლებიც.

პროექტი - „სიკეთე გადამდებია“
„სიკეთე გადამდებია“ – თსა-ს სტუდენტური კლუბის
“საზოგადოების დამხმარეების” ინიციატივით კიდევ ერთი
საქველმოქმედო პროექტი განხორციელდა. პროექტის
მიზანი იყო სტუდენტებს მოზარდების მიმართ
გამოეხატათ სითბო და სიყვარული და მიეცათ უანგარო
სიკეთის მაგალითი.
თსა-ს სტუდენტებმა და ადმინისტრაციის
თანამშრომლებმა შეაგროვეს წიგნები ბავშვთა დღის
ცენტრებისათვის. ამასთან, სტუდენტური კლუბის
წევრებმა შეიძინეს ტკბილეული, რომელიც წიგნებთან
ერთად ბავშვებს გადასცეს.
სტუდენტებმა ერთი დღე გატარეს მოზარდებთან ერთად,
გაესაუბრნენ მათ და სახალისო თამაშებიც ითამაშეს,
რამაც დადებითი გავლენა მოახდინა თითოეულ მათგანზე.

კარიერული უნარების განვითარების
ვორკშოპი

თსა-მ კარიერული უნარების განვითარების ვორქშოპს
უმასპინძლა. როგორ უნდა შევადგინოთ ეფექტური CV და
სამოტივაციო წერილი? სტუდენტებთან ამ საკითხებზე
სასაუბროდ, აკადემიამ ორგანიზაციის ფსიქოლოგი, HR
კონსულტანტი და ქოუჩი მარიამ ჩოხელი მოიწვია.
ვორქშოპი ასევე მოიცავდა სამსახურის ძიების
სტრატეგიებს - სად და როგორ უნდა ვიპოვოთ სასურველი
სამსახური და რა შემთხვევაში უნდა გამოვეხმაუროთ
ვაკანსიას.

თსა-მ ნეიროფსიქოლოგ მაია მაჭავარიანს უმასპინძლა.
შეხვედრა სტუდენტების ინიციატივით გაიმართა.
მომხსენებელმა სტუდენტებთან ისაუბრა ისეთ აქტუალურ
საკითხზე, როგორიცაა დისლექსია და დასწავლის უნარის
დარღვევები.
დისლექსია არის ნეირობიოლოგიური მდგომარეობა,
რომელიც ეხება სწავლის უნარის გაძნელებას, ასევე
ასოცირდება ყურადღების კონცენტრირების, ხანმოკლე
მეხსიერებისა და ორგანიზების სირთულესთან.
შეხვედრაზე განიხილებოდა თუ როდის და რა
სიმპტომებით შეიძლება ამოვიცნოთ დისლექსია,
ინტელექტის დონესა და სოციო-კულტურული ფაქტორების
გათვალისწინებით. სტუდენტებმა მიიღეს ინფორმაცია,
დისლექსიის სხვადასხვა ფორმაზე, როგორ ვლინდება
სხვადასხვა ასაკში და თუ როდის უნდა მივმართოთ
სპეციალისტს.

დისლექსია და დასწავლის უნარის
დარღვევები

თსა-მ მსახიობ ნინო კასრაძეს უმასპინძლა. ღონისძიება
ჩატარდა თსა-ს სტუდენტური კლუბის “გაყინული
სინაფსების” ორგანიზებით.

ნინო კასრაძე სტუმრად თსა-ში

ღია კარის დღეები
თსა-მ მედიცინით დაინტერესებულ აბიტურიენტებს ღია
კარის დღეებზე უმასპინძლა, რომელიც წელს,
განსხვავებული ფორმატით ჩატარდა. აბიტურიენტები
თსა-ს კლინიკური უნარ-ჩვევების ცენტრში პირველადი
გადაუდებელი დახმარების სიმულაციურ ტრენინგში
თავად ჩაერთნენ. ამასთან, მათ შესაძლებლობა მიეცათ
მიეღოთ ვირტუალური საავადმყოფოს (CyberPatient)
გამოცდილება. გარდა ამისა, აბიტურიენტები გაეცნენ
სასწავლო-კვლევით ლაბორატორიას, ბიბლიოთეკას და
მის რესურსებს, ამომწურავი ინფორმაცია მიიღეს
აკადემიის სასწავლო და გაცვლითი პროგრამების,
სტუდენტური ცხოვრებისა და საუნივერსიტეტო
სტიპენდიის შესახებ. მეგზურობას და მენტორობას კი მათ
თსა-ს სტუდენტები უწევდნენ.

წელს, თსა-ს სტუდენტები გაცვლითი პროგრამით იმყოფებოდნენ პარტნიორ უნივერსიტეტებში: კლაიპედას
უნივერსიტეტი (ლიეტუვა), ათათურქის (ერზურუმი) და რეჯეფ თაიფ ერდოღანის უნივერსიტეტები (რიზე), ერევნის
სახელმწიფო სამედიცინო უნივერსიტეტი. სტუდენტებმა ბილატერალური გაცვლითი პროგრამის ფარგლებში პარტნიორ
უნივერსიტეტში სტაჟირება გაიარეს შემდეგი მიმართულებებით: პლასტიკური ქირურგია, რადიოლოგია,
ენდოკრინოლოგია, მეან-გინეკოლოგია, ოფთალმოლოგია, ზოგადი ქირურგია, ბავშვთა კარდიოქირურგია,
კარდიოლოგია, სასწრაფო, ნევროლოგია, ნეიროქირურგია, პედიატრია, შინაგანი სნეულებანი და სხვ.
 
თავის მხრივ, თსა-მაც უმასპინძლა პარტნიორ ერევნის სახელმწიფო სამედიცინო უნივერსიტეტის სტუდენტებს,
რომლებმაც ჯეო ჰოსპიტლის მულტიპროფილურ სამედიცინო ცენტრში გაიარეს სტაჟირება, სადაც მათ შესაძლებლობა
ჰქონდათ ორი კვირის განმავლობაში კლინიკაში გასცნობოდნენ შემდეგ სამედიცინო მიმართულებებს: კარდიოლოგია,
ზოგადი ქირურგია, რადიოლოგია, კარდიოლოგია და პედიატრია.

გაცვლითი პროგრამები

მეხუთე გამოცემა

მზადება USMLE-ის გამოცდისთვის
როგორ უნდა მოემზადონ მედიცინის სტუდენტები
ამერიკის სალიცენზიო გამოცდისთვის (USMLE) და რა
თეორიული მასალა გამოადგებათ მზადების პროცესში -
ამ საკითხზე სასაუბროდ თსა-ში სამუშაო შეხვედრა /
ტრენინგი ჩატარდა. საერთაშორისო სტუდენტებში დიდ
ინტერესს იწვევს USMLE-ის გამოცდა, სწორედ ამიტომ, ამ
თემაზე სტუდენტებს ესაუბრნენ და საკუთარი
გამოცდილება გაუზიარეს თსა-ს სტუდენტებმა სოფო
შამუგიამ და გიორგი ამირიძემ. ორივე მათგანმა
წარმატებით ჩააბარა USMLE გამოცდის პირველი სტეპი.
როგორია გამოცდისთვის მზადების პერიოდი, სწავლის
მეთოდიკა და ლიტერატურა, რომლითაც
იხელმძღვანელეს თსა-ს სტუდენტებმა და რამ მისცა მათ
მოტივაცია - ეს იყო ის ძირითადი საკითხები, რაზეც
ტრენინგის ფარგლებში ყურადღება გამახვილდა.

თსა-ს კიდევ ერთი სტუდენტის წარმატება!

ჩვენი სტუდენტი, ანანო ახობაძე ამერიკულმა საბჭომ
მარტის თვის დელეგატად აირჩია.
ანანო ფლექს პროგრამის კურსდამთავრებული და
ამერიკის საბჭოს მიერ არჩეული თბილისის სამედიცინო
აკადემიის დელეგატია.
ანანომ თსა-ში დააარსა კლუბი “საზოგადოების
დამხმარეები” და სტუდენტებთან ერთად არაერთი
წარმატებული პროექტი განახორციელა.

სტუდენტური ცხოვრება

კიდევ 160-ზე მეტმა ქართველმა და საერთაშორისო სტუდენტმა წარმატებით დაასრულა 6 წლიანი
აკადემიური მოგზაურობა თსა-ში და მოიპოვა MD ხარისხი.
თსა წარმატებას გისურვებთ კარიერული განვითარების გზაზე!

კურსდამთავრებულთა გამოსაშვები ღონისძიება

მარტი 2024 - სექტემბერი 2024 მეხუთე გამოცემა

ბლოგები

განაგრძე კითხვა

განაგრძე კითხვაგანაგრძე კითხვა

განაგრძე კითხვა

განაგრძე კითხვა განაგრძე კითხვა

